
[54r]
Mysterium a seculis tacitum,

linqva incorrupta sacramentalis merces silentii

A. 1732

[Pars I.]
Numerus I.

 Thalia: Instate curis, libet Athenarcho novas
  Adire scenas; qvisqvis in Pindo suas
  Locavit aedes incola, huc adsit gradu
  Festinus. Age, Mythosophe.
 Mythosophus:  Qvod jubes, celer
5  Insector.
 Thalia:  Amplas nostra fautori cohors
  Rependet hodie gratias. Fige hic pedem
  Atqve venientis signa phonascis dato.
  Muselle! Resonent tympana et grato tuba
  Clangore loqvitor famam Athenarchi.
 Musellus:  Imperas,
10  Musa, obseqventi. Refero Musurgo ocyus
  Mandata.

 Fusculus:  Qvo, Muselle, festinas?
 Musellus:   Moram
  Ne fac. Thaliae jussa musurgo feram.
 Fusculus: Qvae jussa?
 Musellus:  Sic peregrinus in Pindo es? Novas
  Subire scenas parat Athenarchus.
 Fusculus:  Novas
15  Qvas dicis?
 Musellus:  Apage, propero.
 Fusculus:   Consocior.
 Musellus:    Tubae
  Tympanaqve clangant, limen ubi nostrum pede

15 Fusculus] Musc. MM.

  Calcarit Athenarchus, id Musa imperat,
  Regina Pindi.
 Fusculus:  Qvis ciet Martem sonus?
20 Musellus: Iterum stupebis? Palladis sago inclytae
  Sunt hae phalanges, obvia Patrono suo
  Studia daturae.
 Fusculus:  Cernere adventum juvat.
 Plures aulici: Qvis clangor urget ad arma Parnassum?
 Mythosophus:  Cito,
  Beata Pindi civitas, scenam pete.
25  Mox aderit Athenarchus.
 Plures aulici:  Urgemus gradum.
 Cursor: Celerate gressum in limina, attingit fores.
 Musellus: Animate conchas voce Musurgi, jam adest.
 Mythosophus: Geminate plausus hospiti, hic primus feram
  Pindi salutem. Siste Musarum decus
30  Et merita largitatis in Pindum tuae
  Cerne monumenta, laudibus apertam tuis
  Nostrisqve mentem gratiis pronam fave.
  Par scena haec Pindo, Musis par Pindus habetur
   Ast animo neutrum par licet esse tuo.a

[54v] Athenarchus:  Exagerata concinis vena meam,
  Mythosophe, laudem et pretia scenarum cave.
 Thalia: Minuit valorem saepe laus nimia rei.
  Minuere neqveunt, qvas rei excedit valor,
  Tum famae laudes.
 Philologus:  Arcta Pierio fluit
40  Sat fonte tibi laus, flumine exundet meo.
  Relaxo rippas, si jubes.
 Athenarchus:  Cohibe, impetum
  Sufferre laudis celsa mens horret.
 Polyhistor:  Trucem
  Excelsa metuit Aeolum moles, amat
  Zephyros. Alitur et celsa mens fama.
 Athenarchus:  Neqvit
45  Fama esse sana, qvae sui laudem canit.

a Elegické distichon.

34 neutrum] netrum MM.

 Eudoxus: Ast vera, qvae canit ore merita non suo.
 Thalia: Intende modulis, Musa, concinnas, tuo
  Fer gratiarum mille Athenarcho vices.
 Hagiophylactus: Placent ne vota nostra, Athenarche?
 Athenarchus:  Approbo
50  Studiaqve laudo.
 Eusebius:  Fudit haec pietas cliens
  Et multa pendent secla, qvae penna mea
  Tuum tuiqve posteris nomen ferent
  Operis.
 Athenarchus:  Perenne amoris in Musas mei,
  Haec esto pignus scenae, non famae.
 Philologus:  Hanc amor
55  Vulgabit, Athenarche meus. Honor et decor,
  Qvo fulget aedes, proferet in aevum.
 Athenarchus:  Placet
  Mihi splendor aptusqve ordo scenarum, placent
  Et vota vestra, cuncta tutori haec velim
  Dicata per vos Numini. Curas meae
60  Excipe, Thalia, mentis, internas lubet
  Obire scenas.
 Thalia:  Qvod jubes, industria
  Exeqvitur, Athenarche, devoto tibi
  Festina socio.
 Athenarchus:  Reliqva lustranti mihi
  Te junge comitem turba.
 Philologus:  Properantem in tua
65  Praecede jussa.

Numerus II.

 Mythosophus: Muselle, siste!
 Musellus:  Neqveo. Me famulum seqvi
  Decet jubentem.
 Mythosophus:  Siste, nisi laurum tibi
  Novam mereri negligas.
 Musellus:  Laurum? Heus, neqve
  Baccas merebor.
 Mythosophus:  Baccalaureus audies
70  Motore me, Muselle, spondeo.

56 aedes] cedes MM.

 Musellus:  Canis
  Pro more, mendax, fabulam.
 Mythosophus:  Ne fabulam
  Puta.
 Musellus:  Ita, ita, qvasi vero, qvis ignoret patrem
  Mendaciorum te esse.b Non seqvar.
 Mythosophus:  Veni.
 Musellus: Clamabo.
 Mythosophus:  Reprime guttur, Heliconis bibes
75  Lymphas.
 Musellus:  Thaliam inclamo.
 Mythosophus:   Me seqvere celer.
[55r]  Lustrare nos cito docta Parnassi juvat
  Monumenta.
 Musellus:  Cur me?
 Mythosophus:   Laude te dignum mea
  Adopto.
 Musellus:  Fabularis, haud credo.
 Mythosophus:   Veni
  Alacer. Laboris esto locus isthic tui
80  Scopusqve, fastos volve Pieridum sacros
  Novaqve tutelare pro scena elige
  Mihi Numen. Ego sacrata Musarum magis
  Atria subibo.
 Musellus:  An Baccalaureus audio,
  Si studia pro voto fluunt?
 Mythosophus:  Ita, audies.
85 Musellus: Ergo studebo, donec incaleat caput.

 Athenarchus: Thalia! Laus est ipsa opus, non paenitet
  Fuisse curis et ope profusum mea
  Decor rependit, aera dicetur et honor
  Meruisse curas. Nunc viden,c Musa, his tuum
90  Inaugurandi par sit ingenium.
 Thalia:  Tua
  In vota pleno abire velorum sinu
  Ingenia cupiunt, sine mora in doctum feror
  Cubile Phoebi.

b Cf. Io 8,44: cum loquitur mendacium ex propriis loquitur quia mendax est et pater eius.
c Viden, stažený tvar za videsne.

 Athenarchus:  Fac cito, pascas mea
  Tua arte desideria.
 Thalia:  Fallere nunc moras
95  Spe disce.

 Musellus:  Nihil occurrit et fumat caput.
  Galerus absit, fascia incingat caput.
 Fusculus: Muselle! Qvis te langvor occupat?
 Musellus:  Sile!
  Profunda me studia tenent.
 Fusculus:  Ha, ha, ita, ita.
  Studia lycei aut Morphei?
 Musellus:  Qvaeso, tace,
100  Nisi fuste per me terga tibi pigni cupis.
 Fusculus: Musellus, en Musellus, aegrotat.
 Musellus:  Fuge,
  Phoebea mitto tela.
 Fusculus:  Fors fulmen Jovis
  Torqvebis?
 Musellus:  Apage, conseqvor te, furcifer.
 Fusculus: O vetula, splenem mihi moves.
 Musellus:  Bilem mihi.
105  Subsiste, tantus si tibi animus.
 Fusculus:  Ita.

 Mythosophus: Qvis docta clamor dirimit silentia?
  Muselle, qvo vagaris?
 Musellus:  Infelix ego,
  Musellus.
 Mythosophus:  Et cur?
 Musellus:   Fusculus!
 Mythosophus:    Qvid Fusculus?
 Musellus: Heu! Fulminor apoplexia.
 Fusculus:  Infirmus itaqve
110  Musellus? Mox medicus aderit.
 Mythosophus:  Qvae tibi
  Est ratio morbi.
 Musellus:  Ah, est caput vacuum.
 Mythosophus:   Neqvam
[55v]  Si perdidisti ingenium?
 Musellus:  Ohe, totum caput
  Vacuum est.

 Fusculus:  Inmedentes convoco.
 Mythosophus:   Qvis hic liber?
 Musellus: Venusinus est Poëta
   Odi profanum vulgus et arceo,
   Favete linqvis, carmina non prius
   Audita Musarum sacerdos
   … canto.d

 Mythosophus:  Muselle, haec mihi
115  Novam hora peperit lauream.
 Musellus:  Utinam me meo
  Haec hora capiti reddat.
 Mythosophus:  Auxiliis meis
  Huic dabitur olim Numen Harpocrates loco
  Hunc scena genio tempus et captat suo
  Sapientiam augent atqve alunt silentia.

Numerus III.

120 Musellus: Mythosophe, vix mereree Muselli fidem,
  Blandiris, ut...

 Hagiophylactus:  Mythosophe, qvo properas gradu?
 Mythosophus: Qvaero Thaliam.
 Philologus:  Sustine in Pindo moras.
  Aderit cupita. Cur te Athenarcho recens
  Comitem negasti fare.
 Mythosophus:  Secretum mea
125  Negotium ursit studia.
 Hagiophylactus:  Qvodnam illud?
 Mythosophus:   Juvat
  Celare. Sapit hic, qvi tacet.
 Hagiophylactus:  Pando mea
  Tibi, Philologe, auguria: subit animum metus,
  Ne scena variis sumat auspiciis opem
  Famamqve.
 Philologus:  Vix suspicio tibi falsum parit,
130  Hagiophylacte, qvid aliud Musa offerat,
  Nisi scelesta Numinum monstra?

d Cf. Horatius, Carmina 3,1,1–4: Odi [...] sacerdos / virginibus puerisque canto. Citát je vložen do cézury 
verše 114, alkajská strofa.

e Merere, arch. tvar za 2. sg. dep. mereris (v rkp. je arch. tvar naznačený přízvukem merêre).

 Eusebius:  Et putas,
  Verae pietatis sensa Mythosophus tibi
  Pangat? Profana Heliconis est vena et magis
  Aeqvo dicata Laribus.
 Hagiophylactus:  Et qvaenam ici
135  Consilia superant?
 Philologus:  Si probas, Polyhistoris
  Auxilia posco. Fabulas veterum recens
  Absolvet eruta forte veritas.
 Hagiophylactus:  Probo
  Comesqve tibi sum. Petat Athenarchi Lares
  Eusebius et commenta Mythosophi pio
140  Eludat astu, donec e votis agi
[56r]  Rem posse, sacra sciat Athenarchus opera.
 Eusebius: Pro mente stabo svasor e votis tua,
  Hagiophylacte.
 Philologus:  Fac, mihi series rei
  Veniat agenda Philologo.
 Eusebius:  Hic scopus mei
145  Erit laboris.

Numerus IV.

 Musellus: Muselle, qvo furto galerum jam eripis?
  Forsan recessit Mythosophus! Adeo fores.
  Studet. Cubile fumat integrum. Jacet
  Utroqve cubito nixus. Excludet novam
150  Rursus chymaeram.
 Thalia:  Qvem, piger, ludis jocum,
  Muselle, Pindi foribus? Ubi egit vagus
  Mythosophus?
 Musellus:  O Thalia, desudat sacra
  Hic inter scrinia totus. En qvot frontem aret
  Nasumqve sulcis.

 Thalia:  Mythosophe.
 Mythosophus:   Silentii
155  Est Numen Harpocrates.
 Thalia:  Qvid Harpocratem aggeris?

MYSTERIUM A SECULIS  TACITUM

Book 1.indb   386 12.1.2016   19:50:30



388

  Assurge, tua consilia pro scenis meus
  Conatus ambit. Qvae putas statuo novis
  Praesidia Caeli, Mythosophe?
 Mythosophus:  Sapientiae
  Parens silentium audit, Harpocrates loco
160  Suus esto tutor.
 Musellus:  Somniat.
 Mythosophus:   Apage, Cerberi
  Sperma, neqve nugas serio misce.
 Thalia:  Jocum
  Abige, satelles, et unge corium betula.
 Musellus: Ita, me hercle.
 Mythosophus:  Metra, Thalia, Venusini lege
  Haec Vatis.
 Thalia:  Odi profanum etc.f

   Haud inepta pro scenis suo
165  Flaccus profudit entheo auspicia, decent
  Silentia locum, decet et Harpocratem locus
  Discutere, primas liceat ingenii altius
  Tui calores, Mythosophe.
 Mythosophus:  Qvod aves, age.
 Thalia: Adsis labori.

Numerus V.

170 Musellus: Siccine laborem, Mythosophe, pensas meum?
  Ita laurus abiit tam cito tibi in betulam?
  Infaustus ego Musellus, infirmor! Gravis
  Pudor angit animum.
 Fusculus:  Ero? Serio, Musellus.
  Lanqves?
 Musellus:  Ita, caput sanqvine flagrat.
 Fusculus:   Te rogo,
175  Recipito in aedes.
 Musellus:  Prorsus, ita, et utinam cito ad
  Lectum.
 Fusculus:  Id age, medicum porro conduco tibi.
 Musellus: Juris peritum neminem? Cui ergo tria

f Viz v. 114.

160 Cerberi] add. m3.
173 Musellus] Musulus, idem 833, 905, 906, 916, 929, 990 MM.

  Recentium mendaciorum millia
[56v]  Notasqve Baccuvii legabo?
 Fusculus:  Fusculo
180  Sine teste scribes.
 Musellus:  Approbata sunt, nihil
  Ut forte vulges nomine haec typis tuo,
  Stupor. Ecce...

 Hagiophylactus:  Qvis Herum, Fuscule, occupat labor?
 Fusculus: Intima recessit in atria, sacratam recens
  Ex Urbe adeptus Czechici indigetis pio
185  Famam cothurno pangit.
 Philologus:  Age, Polyhistori
  Nos refer adesse.
 Fusculus:  Renuncio, vestra expetit
  Alloqvia saepe.
 Philologus:  Hagiophylacte, spes meum
  Inclinat animum, gloria haec recens novis
  Materia scenis fiet arbitrio tuo.
190 Hagiophylactus: Allapsa sociis Czechiae e plagis diu
  Jam fama Moravis, non tuo aut meo
  Hic culta studio est. Apta commemoras.

 Polyhistor:  Bono
  Subite genio tecta.
 Philologus:  Ave, prudentiae
  Magister.
 Polyhistor:  Eccur laudis illecebras tua,
195  Philologe, primum labra distillant? Mea,
  Si es indigus ope, vera Polyhistor colit.
 Hagiophylactus: Et vera petimus more de sacro novae
  Praesidia scenae.
 Philologus:  Festo consilium, cui
  Dicanda Divo est.
 Polyhistor:  Si mea auditis, lubens
200  Consilia pando, fama, qvem recens tuis
  Celebrat in oris.
 Philologus:  Et qvis ille?

197 more] mora MM.

 Polyhistor:   Nomine
  Audis Joannem. Genuit hunc tellus tibi
  Cognata, studii insigne Prageni decus.
  Submissa lege documenta consigno piis
205  Nunc ista fastis.
Repraesentatio
 Hagiophylactus:  Rara Joannis meret
  Doctrina honores, Philologe.
 Philologus:  Triplici sacrum
  Lauro repinxit verticem sapientia.
 Polyhistor: Evecta virtus altior nituit viri
  Honoris umbra. Literas testes cape:
210  Aurem Joanna judicem, Rex pauperi
  Legit refugium dexteram et Praesul suae
  Linqvam Joannis Czechiae legem dedit.
  Tum texit humerum epomis, incinxit caput
  Infula pedumqve pressit agnato manus
215  Honore tutrix Patriae.
Repraesentatio 2.
 Hagiophylactus:  Mulcent meam,
  Philologe, mentem, consilia tua. Inclyta est,
[57r]  Polyhistor, aedes, qvae mihi solamina
  Paravit ista. Hic tutor arbitrio meo
  Adesto scenae.
 Philologus:  Plura num praesto tibi
220  Documenta sanctitatis.
 Polyhistor:  Eudoxum pete.
 Philologus: Festino.
 Hagiophylactus:  Mentem comprobo, Philologe, tuam.
  Jubente me repandat Eudoxus tibi,

  Qvidqvid sacratiore divulgat typo
  Romana fama Joannis in laudem.
 Philologus:  Omnia
225  Fida recondam mente.
 Polyhistor:  Fuscule, exhibe
  Aedes. Hagiophylactus hic moras aget.

Numerus VI.

 Philologus: Qva parte sedem figit Eudoxus? Doces,
  Fuscule.
 Fusculus:  Propinqvam cernis.
 Philologus:   In proprios redux
  Abi Penates.
 Fusculus:  Si jubes. Iterum semel
230  Vacantia. Senex iste Polyhistor suae
  Impallet umbrae et lampadi legere fere
  Scribere diu noctuqve non multa est, semel
  Procurrere pedes, at fatigatio fere est
  Eqvina. Calamo, ne utiqvam se hippodromo,
235  Natum esse clamat, fiet, et ut liber, obsitus
  Blattis. Beatus Fusculus, si tuus Herus
  Mythosophus esset. Non ita domi sedet, amat
  Qvandoqve cursus, adeo Chironem modo.

 Mi[nister]: Adesto turma Palladis, rursum tuo
240  Obseqvia defer hic Athenarcho, novos
  Scenae decores apparat.
 Aul[icus]:  Preme murmura,
  Satelles. Appropiat Athenarchus.
 Mi[nister]:  Globos
  Coge et corona cinge caput ipso tibi,
  Charius Apolline.
 Athenarchus:  Eusebi, nunqvam minor
245  Me Hagiophylacte, tum tui tenuit amor.
  Ne me favere crede, qvae tua respuunt
  Consilia Musis; sunt mihi sensus rati
  Svadentis.
 Eusebius:  Haec e mente tum genio loci
  Futura pietas docuit, ast faciet tua
250  Sapientia esse.

234 Eqvina] Equinae MM.

 Athenarchus:  Neqve moror. Pindi sacra
  Pete tecta, dromule, et jussibus velox meis
  Accerse Musam. Vana Mythosophi dehinc
  Me nolle nugamenta discat et meo
  Sit sacra nutu.
 Aulicus:  Vera qvis tibi dabit
[57v]  Monumenta?
 Eusebius:  Curas pone. Philologum sacros
  Visere Penates me jube duce et tuis
  Feret apta curis sensa de veterum fide.
 Athenarchus: Qvod loqveris, age festinus et comite meos
  Revise Philologo Lares.
 Eusebius:  Famulos jubes.

Numerus VII.

260 [Fusculus]: Aurea remedia porto Musello, meris
  Pagina figuris scripta.
 Eusebius:  Fuscule, qva tibi
  Iter? Ubi Polyhistor agit?
 Fusculus:  Est domi suae.
 [Eusebius]: An hospes est Philologus?
 Fusculus:  Erat, ast me duce et
  Hagiophylacti precibus Eudoxi Lares
265  Petiit negotia conseqvi impellunt.
 Eusebius:  Bono
  Genio.

 Philologus: Pleno Joannis amore subsultat flagrans,
  Eudoxe, pectus, perge cupientem inclytas
  Docere dotes, fama qvas vulgat sacra
270  Utriqve mundo.
 Eudoxus:  Vota complebo tua.
  Qvem gratia dabat, Pallas excepit suum
  Virtusqve partum saepe colluctans pio
  De prole zelo, nutriit sapientia
  Pragena pignus purpura dignum sua,
275  Sacrum Bohemae Tullium in rostris plagae

266 Eusebius] fus. MM.
275 Bohemae] Bohema MM; rostris] restris MM.

  Et aula verita est, judicem donec piger
  Odit silentem conjugis noxas, truci
  Mergitqve rabie fluctibus Caesar. Sacri
  Tulit inde primus lauream silentii,
280  Qvi opes, honorum et spreverat fati minas.
  Subsiste! Memori liceat haec animo et pia
  Recolere lacryma.
 Philologus:  Eudoxe, nisi fibras amor
  Molliret, indignatio piis pigram
  Excuteret iram Regis entheis.
 Eudoxus:  Preme
285  Motus inanes. Novit e malo Polus
  Seducere bonum. Nuspiam tanto sacram
  Fulgore Caelum coluit eloqventiam,
  Qvanta tacentis labra Moldavae in sinu
[58r]  Fulsereg luce. Nec obtigit silentii
290  Ulli videre seculo pretium sacri
  Rediviva linqvae corpora.
 Philologus:  Eloqventiae
  Se Padua jactat pignore.
 Eudoxus:  At silentii
  Bohema gaudent labia.
 Philologus:  Si Moravas licet,
  Eudoxe, scenas hocce gaudere omine.
295 Eudoxus: Tacentis et loqventis haec linqva est typus,
  Cum sciscitare dubius.
 Philologus:  Hac fave, exarem,
  Eudoxe, penna, sit meo scenis novis
  Delapsa Caelis linqva palladium metro.
Repraesentatio
 Eusebius: Philologe, faustos studio progressus habent
300  Alloqvia vultumqve tuum Athenarchus petit.
 Philologus: Pergrata mandas, tempori at debita minus,
  Eudoxe, dolor avellit invitum, qvia
  Audire plura silentii cupiit amor.
 Eudoxus: Meo revise promptus [- - -] Lares.

g Fulsere, stažený tvar za fulserunt (v rkp. je stažený tvar naznačený přízvukem fulsêre); podobně misêre 
(v.  609), fudêre (v. 610), exaruêre (v. 841), utêre (v. 1030).

305 Philologus: Philologus ora prensat Eudoxi, fluunt
  Mihi melle dulciora, rediturus abeo.

Numerus VIII.

 Musellus: Est sana res se fingere infirmum, vacas,
  Muselle, studiis, qvot modis manum metro
  Perambulasses,h forsan abscessit modo
310  Mythosophus, olfacis. Cleantis vix adhuc
  Extincta lampas verberat guttur oleum
  Naresqve.
 Thalia:  Adesse nos Athenarchum doce,
  Dromule.
 Mythosophus:  Ergone hic te portio Melampodis
  Videre, Muselle, licet?
 Musellus:  Ohe! Ubi fascia?
315  Infirmus est Musellus, ah caput!
 Mythosophus:  Piger
  Musellus est asellus.
 Musellus:  Holla, holla, satis
  Honoris est, Mythosophe, Musello.
 Mythosophus:  Redi
  Otius in aedes.
 Musellus:  Ibo necqvidem pede.
 Mi[nis]t[er]: Qvis ostia petit?
 Thalia:  Musa Athenarchi recens
320  Excita jussu.
 Dromulus:  Pronus exoptat tuum,
  Thalia, vultum, Laribus inferto gradum.
 Athenarchus: Praecurro Musam gratiis.
 Thalia:  Ego jussibus
  Occurro.
 Athenarchus:  Qvo mandata nuper sunt loco,
  Thalia nostra?
 Thalia:  Si labor Pindi tibi
[58v]  Arridet, ecce, ingenia Mythosophi mihi
  Probata.
 Mythosophus:  Te jubente lex silentii
  Sit prima scenis, Numen Harpocrates huic

h Perambulasses, stažený tvar za perambulavisses (v rkp. je stažený tvar naznačený přízvukem perambulâs-
ses); podobně viz nôsse (v. 477), occupâsse (v. 635).

  Tutela praeses, prima Venusino tulit
  A Vate scena haec monita, qvae legem dedit.
330 Athenarchus: Venusina laudo monita, marmore in meis
  Figenda scenis, at qvis Harpocrates?
 Thalia:  Diu
  Veterum Penates, auxit hic silentii
  Custos.
 Athenarchus:  Profana Numinum monstra aggeris,
  Thalia, cur non Philologi exqviras opem?
335 [Thalia]: Jubeto, en infert huc gradum.
 Athenarchus:  Ingenia tua
  Offero probanda.
 Thalia:  Age, qvod lubet.
 Philologus:   Subito reples
  Mentem, Thalia, gaudio, vix a meis
  Conamina tua differunt studiis. Latens
  Sub fabula mihi veritas placet meis
340  Inventa curis.

 Athenarchus:  Pande, Philologe. Placuit
  Nudata Pindo veritas scenis adhuc
  Nuper veteribus acta.
 Philologus:  Anhelantem jubes,
  Magnifica surgit Czechiae Tripolis, sacris
  Superba gazis, una qvas superat ope
345  Silentis olim linqva perpetuo Sui
  Loqvax vigore. Non honor, opes, non furor
  Rupit tacentis vincla, mersit gurgite
  Hanc unda, patrio terra ter centum sinu
  Contexit annos, nec sui experta maculam
350  Aevi beata vivit alieni et sui
  Tutela honoris.
 Athenarchus:  Nominis tanti decus
  Desideranti pande.
 Philologus:  Nepomucum dedit
  Vitam deditqve nomina, Joannem vocat.
  Sub Monte Viridi initio virtuti influit
355  Cistertium, unda hanc Moldavae absolvit seni.
 Mythosophus: Comenta pariter, Philologe, absolvis mea.

338 incipit m2 (usque ad 389).
344 gazis] gaczis MM.
348 terra ter centum] terta ter certum MM.
352 Nepomucum] Nopomucum MM.
354 initio virtuti influit] initie virtuti inffluit MM.

 Athenarchus: Sed fare cujus tam trucem subiit necem
  Furore? Cur invisa adeo silentia?
[59r] Philologus: Fabor, qvae jubes. Regis aeterni bonum
360  Abscondere sacramenta noverat. Hinc serum
  Mortalis animum Regis accendit furor
  Unda piandus.
 Athenarchus:  Excipe arbitrio meo
  Studia Thaliae, Philologe, et scenas dica,
  Nisi vile tantam munus in linqvam meum
365  Credas.
 Philologus:  Nihil huic vile, cui Caelo datum
  Famam tueri. Suscipio munus lubens.
 Athenarchus: Leti labores singuli expectant tuos,
  Philologe.

 Fusculus:  Nusqvam gentium! Non! Nullibi,
  Nunqvam! Ergo Fusculo illudit etiam
370  Musellus? Hem! Testor Hecates cornua! Stropham
  Adorno. Sanus decipit dolum, licet
  Infirmus.

[Pars II.]
Chorus

Numerus IX.

 Fusculus: Qvo me in Penates jam inferam furto? Vagum
  Polyhistor odit. Certa, reduci sunt harae
375  Salus. Dies infausta, qva causa tui,
  Muselle, vago ingrate.
 [Eusebius]:  Num Polyhistoris
  Hagiophylactum detinent adhuc Lares?
  Effare laeta nuncio.
 Fusculus:  Bono venis,
  Eusebie, genio, vix mihi licuit aditum
380  Tentare. Cito reserate januas. Adest
  Eusebius hospes.
 Polyhistor:  Tenebrio tandem redis?

359 Fabor] Faber MM.
360 sacramenta] sacramerita MM.
370 Hecates] hecutes MM.
374 harae] hagrae MM.
375 Salus] selus MM.
376 Eusebius] sus MM.
380 januas. Adest] faunas. Aders MM.

 Fusculus: Erras, Here, foris jam diu tenui redux,
  Intervenire negotiis timui tuis.
 Eusebius: Hagiophylacte, Philologi est negotium
385  Scenas inauguare consilio meo
  Et jussibus Athenarchi. In occursum tuum
  Haec prima rapuit gaudium sensa.
 Hagiophylactus:  Et mea
  Novis adimples pectora animis, Eusebi.
  Pius carere neqviit eventu dolus.
[59v] Eusebius: Ne vacua sudet pietas eventu, hoc opus.
  Strenuam Philologo ferre nos decet manum.
 Hagiophylactus: Vix gaudia bonum ferre consilium sinunt.
 Polyhistor: Cape mea. Mihi commune sit studium tuum.
  Adsit Philologus, atqve me curam duce
395  Sacram auspicetur.
 Eusebius:  Plura Polyhistor refers
  Humanitatis obseqvia, qvam spes mea
  Orare poterat.
 Polyhistor:  Nec moror ea. Fuscule,
  Nostras in aedes Philologum voca.
 Hagiophylactus:  Eusebi,
  Ubi nunc moratur?
 Eusebius:  Adiit Eudoxum pios
400  Hausturus animos in silentium.
 Polyhistor:  Cito,
  Procurre, Fuscule.
 Fusculus:  Provolo in jussus tuos.
 Hagiophylactus: Nos praestolari hic Philologi adventum fave.
 Polyhistor: Et faveo, fundant labia taciturnae tua
  Pro laude linqvae hic, Eusebi, sensus pios.
405  Revoca cito gradum, Fuscule. Philologo mea
  Imperia mandes. Adsit ocyus, at piam
  Animo daturum flammam Athenarchi Lares
  Ejus subire faciant Eudoxum.
 Fusculus:  Ut jubes.

Numerus X.

 Fusculus: Superis benignis hac vice subivi domum,
410  Sed nescio, differtur.

384 Philologi est] Philoloqvei? MM.
386 jussibus Athenarchi] inssibus Athenarchuz MM.
389 Pius] Puis MM; finit m2.
407 Lares] Laris MM.

 Philologus:  Auspiciis tuis,
  Eudoxe, vici mentem Athenarchi. Pio
  Impendit aurem sensui et scenis sacram
  Statuere tutelare me pignus jubet
  Linqvam Joannis. Totus in amorem flagrat
415  Sancte tacentis.
 Eudoxus:  Gaudio, mens diffluit,
  Philologe, qvoties audio efferri mei
  Famam Joannis.
 Philologus:  Rursus accendis novo
  Amore fibras et sacro impellis mea
  Suspiria flabro. Qvidqvid ingenii mihi
420  Industria parat, qvidqvid eloqvii, sacrum
  Dico silenti. Seqvere me, Polyhistoris
  Auxilia poscam.
 Fusculus:  Philologe, Polyhistorem
  Poscis et hic ora plurima expetit tua
  Colere salute.
 Philologus:  Qvis hospes?
 Fusculus:   Eusebius adest
425  Hagiophylacto comite.
 Philologus:  Mox seqvimur. Age,
  Eudoxe, socium.
 Fusculus:  Philologe, hunc petere Lares
  Hagiophylactus cupit Athenarchi, ut sacra
[60r]  Proni in Joannem cordis accendat face
  Novos amores.
 Eudoxus:  Imperia seqvor lubens,
430  Docebo facta te, Philologe.
 Philologus:  Gaudium,
  Eudoxe, feret eventus obseqvii tui
  Plausumqve. Fuscule, praevium te conseqvar.
 Fusculus: Praeire neqveo, sunt alia mihi nuntia.
 Philologus: Parum morabor.
 Fusculus:  Jam ordiar stropham tibi,
435  Muselle, texere. Medicum evoco.

 Aulicus:  Fores
  Tento Thaliae, si colit praesens Lares.
 Mythosophus: Qvis poscit aditum?

416 mens] meus MM.
436 Tento] Tenta MM.

 Aulicus:  Jussu Athenarchi peto
  Alloqvia Musae.
 Thalia:  Charum Athenarchi mihi
  Nomen, Thaliae pignus es amoris. Subi
440  Vultum colentis. Qvid jubet?
 Aulicus:  Tuis pia
  Studiis volumina mittit. Ex illis lege
  Famam Joannis et orbe jam toto agnitum
  Percipe silentis thauma.
 Thalia:  Mythosophe, tuam
  Humana stimulat haec Athenarchi salus
445  Industriam, jubente me Pindi eloca
  Venam Philologo, sed doce doctos bene
  Miscere veris ficta, qvae vera sapiunt.
 Mythosophus: Et ficta verum temperant. Non displicet
  Nisi nuda Pindo veritas.
 Thalia:  Igitur age.
450  Strenuusqve Philologo aemulam praebe manum.
  Isthaec Thaliae jussa Athenarcho refer.
 Mythosophus: Et obseqvendi studia Mythosophi nota.
  Valet Joannis gloriam Pindus loqvi.
 Aulicus: Ago jussa, superat vice, qvae Athenarchi imperem.
455 Thalia: Sincerus aperi.
 Aulicus:  Vos suis optat cito
  Habere Laribus hospites.
 Thalia:  Jubeat, gradu
  Aderit uterqve promptior.
 Aulicus:  Vivete.
 Thalia:   Vale.

Numerus XI.

 Thalia: Unde tibi, Muselle?
 Musellus:  Ex Athenarchi aedibus.
 Mythosophus: Qvid inibi te retinuit? Ecqvidnam vagus
460  Ad solita non regrederis imperia?
 Musellus:  Datos
  Inaugurandi Philologo scenae audii
  Nuper labores ex Athenarcho. Hinc mea
  Jam vix tibi peti studia credebam.
 Mythosophus:  Puer
  Insulse. Repete tecta et eximia metro
465  Thaumata Joannis stringe, cui nomen facit
[60v]  A Nepomuco Czechia. Volumen lege.

 Musellus: Jucunda mandas, cum mea impendi legis
  Obseqvia Divo. Notior hic ipsa Polo
  Utriqve fama est.
 Thalia:  Sustine hic solers moram,
470  Revisere suam nos Athenarchus domum
  Exposcit.
 Musellus:  Ago, qvod praecipis.

 Philologus:   Veras amor
  Ingenuus alas addit,i aut alae ferunt
  Veros amores. Inqvietum est cor,j qvoad
  Plenos amati non capit mores sui.
475  Urit, Joannes, pectora mea amor Tui.
  Qvas corde flammas premo, premere neqveunt labra.
  Te nosse, scire decora, virtutes loqvi,
  Miracla pandere gestiunt ora et fibrae
  Amantis audire satagunt, qvo me Tui
480  Vocant calores, provolo. Salve, Trias
  Cupita.k

 Polyhistor:  Vive Laribus optatus meis
  Diu hospes.
 Hagiophylactus:  Oportunus huc infers gradum
  Negotiis, Philologe. Pandimus pio
  Sinus amori. Czechia Joannis sacro
485  Dilata linqvae pignore et amoris scopus
  Et petra nobis est piae invidiae.
 Philologus:  Modo
  Mollior amoris entheus venam subit
  Et cor salire mitius caepit.
 Eusebius:  Cito,
  Dulcior amati mentio Polyhistoris
490  Sermone refluat.
 Polyhistor:  Philologe, lubenter tuis
  Aspiro votis et brevi longam metro
  Famam Joannis concino. Verbo potens
  Et opere, doctrina inclytus, fama et sacro

475 Joannes] Joannis MM.

i Cf. Vaenius, O.: Amorum emblemata. Antverpiae 1608, n. 58: Amor addit inertibus alas.
j Cf. Augustinus, Confessiones 1,1,6: Tu excitas, ut laudare te delectet, quia fecisti nos ad te et inquietum est 

cor nostrum, donec requiescat in te; Thomas a Kempis, De resurrectione orationes in duas partes sectae 
5,1,14: Domine Deus, inquietum est cor meum, donec quiescat in te.

k Cf. Niesus, J.: Aeterna beatorum gaudia. In: Hugo, H.: Pia desideria. Coloniae 1694, s. 199: Salve, Trias 
sanctissima.

  Decorus ostro, Doctor et praeco sacer
495  Placuit Joannes Czechiae; placuit sacra
  Virtute mista dignitas, aulae qvoad
  Agitatus oestro conjugis lympham impius
  Bibere silentem crimina Joannae pigris
  Caesar coëgit jussibus. Nec hic stetit
500  Post funera furor. Caelicis in flumine
  Illustre flammis corpus exhaustae solo
[61r]  Restituit undae humanitas. At in specum
  Jubet retrudi caesaris feritas, jacet
  Pignus inhonorum, donec aёr aemulus
505  Socio elementa seqvitur officio et vago
  Vicinus halat Moldavae ripis foco
  Largos odores.
 Eusebius:  Jam tua, fave, proseqvar
  Narrata, Polyhistor, ego.
 Philologus:  Me mihi eripis
  Fama Joannis.
 Eusebius:  Principe humatus diu
510  Tripolis in aede gloriam vindex sui
  Meruit sepulchri. Non premi furiis Gothi
  Neqve impia tulit ausa, sine poenis, manus
  Deo infidelis. Morte calcantis piat
  Pes haeresim audens. Certa temnenti ultio
515  Contemptus est. Sic gloria excrevit sui
  Timenda vindex et alieni, qvia sui
  Audire caepit honoris et posci bonae
  Tutela famae.
 Philologus:  Siste colloqvia! Animam
  Revocabo; plus absens amat qvam animet.l Satis
520  Legi audiiqve. Jam loqvi mihi date,
  Vivereqve amando me sciam, increbuit dehinc
  Joannis amor atqve timor Hercynia prope

497 oestro] ostro MM.

l Cf. Anima plus est, ubi amat, quam ubi animat; připisováno sv. Augustinovi.

  Nemora et eunte per Alpium juga populi
  Voce pietateqve Austria Romam subit.
525  Exinde [- - -] funus imperia sacra
  Corpusqve lustrant et novum silentii
  Stupere discunt thauma, reddit, qvae integrum
  Loqvi silereqve noverat, linqvam integram
  Urbana tellus.
 Polyhistor:  Philologe, inseram tuo
530  Haud multa nutu, decuit hanc Rege Carolo
  Revivere sibi et Czechiae qvondam suae,
  Qvae Rege primum Carolo vixit pia
  Constante pariter, Caesare et forti sacram
  Decuit levari, tum sui famam loqvi
535  Qvae mersa pigri jussibus siluit.
 Hagiophylactus:  Neqve,
  Philologe, totum disseris, dubitantibus
  Sui vigore fecit in primo fidem.
 Philologus: Sufferre desideria mens neqvit. Utinam,
[61v]  Ah utinam amoris langveat mens entheo
540  Atqve simulacris me piis ludat. Fave
  Cubile propius; membra recreet hic qvies
  Amore lassa. [- - -]
  †Musaea lenii.†
 Polyhistor:  Leniat qvies tibi
  Amoris aestum.
Repraesentatio
545 Polyhistor: Nobis silentis gloriam metro vacat
  Pangere Joannis.m

 Eusebius: Lege, Polyhistor, entheum meum:n

   Non sic rapaci condita verticeo

   Et mille rupes lubrica fluctibus
550    Secura Neptuni perennis
    Sub fremitu reqviescit aevi,
   Nec qvae supinis incubet Alpibus
   Et aeviternas figit in abdita,
    Non nota radices stat Austro
555    Sic Boreaeqve inimica qvercus.
   Ut fert Joannis fixa silentio

m Neúplný verš, spolu s předešlým pravděpodobně dopsán při revizi rukopisu nebo již během psaní samot-
ným opisovačem.

n Verš je pouze pětistopý, tedy záměrně nebo vinou opisovače neúplný.
o Alkajská strofa.

   Furentis aestum Regis et impio
    Invicta spes ponit fidelis
    Supplicio furiisqve legem.
Repraesentatio 2.
560 Philologus: Crimen nefandum Regis, invisum probrum!
  Sine ultione perferant haec sydera?
 Eusebius: Qvid clamor iste Philologi notat?
 Polyhistor:  Pius
  Illudit animo Morpheus. Metra hic lege
  Mea:p

565   Vado Pactolus tumeat aureo
   Et Hermo rutilum Lydius inferatq

   Mydae delicium. Gemmea Ganges
   Indis despumet pondera Regibus,
   Sudent electrum littora Ivonum,
570   Unio piscariis candeat oris,
   Caerulum Erythraeo murice purpurent
   Coralia, †vehet†, pignore sacro
[62r]   Linqvae Joannis Moldava praestat.
   Nulla ratem pressit ditior unqvam
575   Et flumen molles.
Repraesentatio 3.
 Philologus: Qvae gloria ferit lumina et mentem?
 Polyhistor:  Sine
  Faveat qvieti Philologus. Recidimus.

Numerus XII.

 Philologus: O svave visum Philologo monitum! Pigrum
  Te! O desidem te, Philologe, clientem impium!
580  Cur tanta nunqvam debite expendis sacrae
  Portenta linqvae? Seculi nostri decus
  Et Czechiae omen, majus donum Poli
  Seris, qvia data seculis, qvia Czechiae
  Donata sacrum testis ob silentium.
585  Urgeo labores; qvidqvid ingenii mihi
  Industria parat, qvidqvid eloqvii sacrum
  Esto silenti;r jussa Athenarchi petam.

MYSTERIUM A SECULIS  TACITUM

p Záměrně nedokončený verš.
q Veršový útvar vycházející z menšího asklepiadského verše (s možnou náhradou prvního daktylu za spon-

dej), v některých případech katalektického. 
r Cf. v. 419–421.

576 ferit] erit MM.

 Athenarchus: Ergone scenis fama constiterit meis
  Tutrice linqva? Sic petet illimis suum
590  Fabrica per aevum nomine Joannis, putas,
  Eudoxe?
 Eudoxus:  Credo, non puto. Certa ultio
  Contemptui est, honoribus certae vices.
  Nunqvam clientis vincitur dono, datus
  Famae Bohemis claviger ab aethra plagis.
595  Nemo precando tumulum adit, qvi non suos
  Redit in honores.
 Athenarchus:  Concitas animum tua,
  Eudoxe, Svada. Cupit Athenarchus suo
  Famam perennem nomini, cupit operi,
  Aeterna decet utriqve palladia dari.
600  Pete comes aedem Philologi. Urgebo datum
  Praesens laborem.
 Eudoxus:  Subseqvor.

 Thalia:   Qvem qvaerimus,
  Occurrit oportunus.
 Athenarchus:  Animus erat tuos
  Invisere Lares, Philologe, et nuper data
  Stimulare jussa.
 Philologus:  Non eget stimulis, qvem amor
605  Urget.
 Eudoxus:  Qvis urget tristior vultus amor?
[62v] Philologus: Non sulcat amor, at caperat invitum pudor.
 Athenarchus: Qvis ille?
 Philologus:  Pudet, hem, tarda sacratae meis
  Defferre studiis officia linqvae, cui
  Misere munera Indus et Ganges, preces
610  Fudere Nilus et Niger, ignorat plaga
  Sub sole nulla. Nulla non orbis canit
  Linqvam silentem linqva, nec abhorrens datur
  A veritate secta [- - -]. Si non amat,
  Laudat timendo vindicem famae. Hinc calet
615  Multo ara fumo, perpetua litat hostia,
  Metalla pendent ordineqve longo indicant

  Portenta, vulgant beneficia, poscunt opem,
  Qva larga seclis supplici fluxit tribus,
  Qvarto redundat. Proloqvi me amor vetat,
620  Plura neqvit admiratio.
 Athenarchus:  Philologe, adsumus
  Tuis amoribus addere et curis modum.
 Philologus: Solamen addes, si tuo acciri jubes
  Nutu, labori Phidiae scalprum meo
  Nec penicillus absit. Effingent sua
625  Haec arte, qvos mihi somnus objicit sacro
  Linqvae decores entheo.
 Athenarchus:  Pindum subi,
  Mythosophe, siste utrumqve decreto meis
  Jussis labori.
 Mythosophus:  Mox volo in jussus.
 Philologus:   Neqvit
  Merita Joannis dicere silentis labrum.
630  Si libet, in aedes ferte Philologi gradum,
  Plura patientis decora Athenarchi dabo
  Venia.

Numerus XIII.

 Mythosophus: Qvousqve vanis ludere ingenium tuum,
  Mythosophe, pergis Numinum idolis? Pudet
635  Mentem occupasse veritatis fascino
  Et falsa desipuisse tam diu. Placet
  Nuda absqve fuco veritas Polyhistoris.
  Aemula resumo studia. Dux erit mihi
  Linqvae silentis primus in Pindo decor.
[63r] Hagiophylactus: Mythosophe! Qvis te fervor?
 Mythosophus:  Accendit facem
  Mihi amor Joannis. Vera sub Pindo dehinc
  Musa simulacra colet, silentio sacra
  Finita fabula placet Harpocratis.
 Hagiophylactus:  Tibi
  Qvis tam salubrem, Mythosophe mentem injicit?
645 Mythosophus: Monita Philologi, totus ardet hic sui
  Fama Joannis.

618 tribus] ribus MM.
619 vetat] velat MM.
628 Jussis] fussis MM.

 Hagiophylactus:  Gaudio mulces tuo
  Sermone sensus. Ardeo zelo pari
  Et cura princeps hactenus mihi sacram
  Colere Joannis purpuram ac vivae decus
650  Celebrare linqvae. Sed ubi congressu frui
  Sors tibi Philologi contigit? Polyhistoris
  Dilapsus aede est. Insto fugienti, ut novis
  Varium locandi deferam in scenis typum
  Simulacri.
 Mythosophus:  Hagiophylacte! Si licet, exhibe
655  Mihi. Philologus hospitem domi suae
  Veretur Athenarchum.
 Hagiophylactus:  Et huc celer gradu
  Contendo.
 Mythosophus:  Defers apta, sed mihi exhibe.
  Precibus Philologi curro Parrhasii manum
  Vocare scalpraqve Phidiae.
 Hagiophylactus:  Lustra cito.
660 Mythosophus: Cur tot figurae pontium?
 Hagiophylactus:  Signant genus
  Hae mortis atqve gloriae. Qvem Moldavae
  Demersit unda, hic fluminum Europae omnium
  Emergit arcu! Nullus Ausonios fere
  Celtasqve lambit, nullus Hercynios rigat,
665  Transit et Iberos amnis in fines, suo
  In ponte non silentis inclytus icone.
 Mythosophus: Miranda narras, hanc, fave, signet mea
  Devotio sibi.
 Hagiophylactus:  Fac cito.

Cantus
 Mythosophus:  Grates fero,
  Hagiophylacte. Philologi Lares pete.
670  Mox comite subseqvar artifice.
 Hagiophylactus:  Age, qvod meo
  Arridet animo et gloriam Divi novis
  Scenis adauget.

Numerus XIV.

 Fusculus: Nunc appropinquat medicus. Eminus lubet
  Spectare lusum. Senties, qvid Fusculum
675  Decipere sit, Muselle!
 Musellus:  Qvis fores qvatitur
  Moleste?
 Medicus:  Honora medicum.
 Musellus:   Ita nulla est adhuc
  Necessitas.
 Medicus:  Aperi, vocatus advolo.
[63v]  Musellus inopinis caloribus obrutus
  Periclitari fertur.
 Musellus:  Ecqvis Cerberus
680  Huc te evocavit? Sana domus est integra.
  Musellus ego sum.
 Medicus:  Et igitur infirmus, qvia
  Sanum esse dicis, prima nunc morbi est crisis.
  Hoc signa dilotica et pathognomonicas indicant.
 [Musellus]: Insanis?
 Medicus:  Ita plerumqve sibi lanqvens sapit,
685  Desipere medicus creditur, signum malum.
 Musellus: Tange ergo venam. Circulator est.
 Medicus:  Male
  Vermiculans est, jam micans varie fere,
  Jam nunc caprizans.
 Musellus:  Per Jovem rogo, nihil est.
 Medicus: Muselle, crede. Sanqvis incaluit, nimis
690  †Salpa† occupavit pectus, aperiri juvat,
  Muselle, venam therapeutice, hoc docet.
 Musellus: Qvae graeca gannis verba?
 Medicus:  Delirat. †Cape
  Consilia naris et roris expete balneum
 Musellus: Ohe! Balneum aestas est.†
 Medicus:  Parum refert,t

695  Candens, flammans, torrens et irradiens erit
 Musellus: Musellus ergo infirmus?

679 Ecqvis] coquis MM.
695 irradiens] irradens MM.

s Cf. Pexenfelder, M.: Apparatus eruditionis tam rerum quam verborum per omnes artes et scientias. Norim-
bergae 1670, s. 641: Simiotica, continet morborum tam ea, quae malum patefaciunt, signa, quae dilotica vel 
pathognomonica dicuntur: quam ea, quae morborum eventus docent, et prognostica vocari solent.

t Metricky nejasný verš.

 Medicus:  Ita, nisi diem
  Vivas, medentem seqvere studiaqve cave.
  Medicamen aderit proxime praesens tibi.
 Musellus: Libenter. Istam Fusculus lusit stropham,
700  Sed mihi faventem. Nunc bono studiis vaco
  De jure medici, salva res. Plumis caput
  Inclino. †Se ire Fusculo.†
 Fusculus:  Cessit dolus
  Ex sorte. Paulo clinicus Muselle eris.

 Mythosophus: Properate, non fert longa sapiens atqve amans

705  Desideria. Philologus exoptat sui
  Simulacra somni.

 Philologus:  Taedium mentem occupat.
  Mythosophus, Athenarche, connectit moras.
  Obvius amorem praevenio meum et moram
  Eludo.

 [Parrhasius]u:  Te, Philologe, condictum est seqvi,
710  Qvocunqve te amor et gloria Joannis vocat.
 [Phidias]: En, liberales artium adstamus tuis
  Curis Magistri.
 Philologus:  Hagiophylacte, non meis
  Simulacra tua dissentiunt visis, placet
  Exempla fieri his.
 Hagiophylactus:  Ut libet.
 Philologus:   Cape, Parrhasi,
715  Atqve arte paria finge, festinus tua
[64r]  Solersqve scalprum Phidia impendens tuum.
  Jubebo plura nuperus, qvae Morpheus
  Effinxit oculis.
 Parrhasius:  Sed fave. Qvo tempore
  Tuos praeoptas confici jussus?
 Philologus:  Moras
720  Ne nectite, novis haec dari scenis volo
  Decora Joannis.
 Phi[dias]:  Temporis negat mora
  Haec posse fieri. Qvod necessitas magis
  Exposcit, arti hoc impera nostrae.

717 qvae] q. MM.

u Nebo Phidias a pokračuje (v. 711–712) Parrhasius.

 Athenarchus:  Cape,
  Philologe, mea judicia; sat apertum novae
725  Erit dicandae affixa documentum sacra
  Imago scenae.
 Philologus:  Non faves voto integer
  Hinc differo, cur parieti appendam nihil
  Sacri decoris, narret hic coloribus
  Olim sacratas linqvae Athenarchi novas
730  De voce scenas. Nunc, qvia prohibet mora,
  Simulacra linqvae, ars vestra designet sacrae.
  Servabo reliqva tempori.
 Parrhasius:  Imperiis tuis
  Obseqvimur alacres.
 Athenarchus:  Qvidqvid in curas tuas
  Impendere Athenarchus officio valet,
735  Jube.
 Thalia:  Et Thalia, si placent, differt sacri
  Obseqvia collis.
 Hagiophylactus:  Meis dubiam neqvis
  Habere mentem.
 Philologus:  Reddo me studiis lubens.
  Siqve placitura probatis auxilia, mihi
  In spe tulistis.
 Athenarchus:  Certus est nutus tibi
740  Meus.
 Philologus:  Hunc praeopto.
 Athenarchus:  Cito evoca, Solon, meas
  Eusebium in aedes.
 Aulicus:  Facio nuntia impiger
  Et ille jussa.
 Philologus:  Adeo citus Polyhistorem
  Auxilia studiis prompta petiturus meis.
 Parrhasius: Oleum, colores, penicillus et vetus
745  Parocca cum veste super! Expectes. Super
  Haec fistula adsit et tabaca.
 Phi[dias]:  Tu mihi
  Scalprum, secures, ascias ferto.
 Parrhasius?:  Ita, ita, cito, cito.

725 affixa] effixa MM.
729 coloribus] oloribus MM.

Pars III.
Chorus

Numerus XV.

[64v] Pictoris puer: Properate, labor adurget et tempus gradum.

 Aulicus: Huc cito cothurnis et sago armatus globus
750  Palladis adesto. Redit Athenarchus suis
  Inaugurandis ultimum jubens diem
  Modumqve scenis.
 Thalia:  Mythosophe! Mox subseqvi
  Me jussit Athenarchus. Injicis moram.
 Mythosophus: Te consulentem percipe. Aemulor pia
755  Dubius Philologi vota, nec minor mea
  Industria colat pignus immensum sacrae,
  Laboro, linqvae.
 Thalia:  Laudo conatum aemulum
  Proboqve mentem. Sed qvid in Pindo putas
  Huic sacrari posse?
 Mythosophus:  Si non displicent
760  Concilia, percipe vera Mythosophum loqvi.
  Multa ad fluenta censet elatos suae
  Divus colossos gloriae. Cur aemulam
  Impendere manum et sacra Castalis mihi
  Signare fontis labia non liceat piis
765  Joannis umbris?
 Thalia:  Mythosophe, laurum meo
  Merebere novam munere, hanc si debito
  Exigere satagis providum mentem modo.
 Mythosophus: Qvis aes et artem commodet?
 Thalia:  Ne fluctua,
  Polycletus artem, dabit Athenarchus tibi
770  Aes. Magna mens et magna dat et audet. Nihil
  Nimium qvod honor exposcit, huic diei potest.
 Mythosophus: Thalia, laetus consilia tua exeqvor.v

 Thalia:  Facta ego probabo.

Numerus XVI.

 [Athenarchus]: Sacer invalescit tempore et votis amor
775  Ac desidem odit efficax moram, Eusebi.

v Neúplný verš.

  Est inqvietus, donec in dono sui
  Imperia tradat cordis. Hortatu tuo
  Diligo Joannem, properat amor in munere
  Faecundus esse.
 Eusebius:  Qvi cito dat, bis dare
780  Diciturw et amplum creditur voto datum
[65r]  Patente. Dono crescit ex fama valor.
 Athenarchus: Ex mente loqveris, Eusebi, mea. Ardeo
  Constare vota; publicum cupio mei
  Amoris actum. Qvam putas statui diem
785  Solennitati congruam?
 Eusebius:  Sit proxima
  Lux, sacra quae Divi excipit solennia,
  Recens memoria congruit amori tuo
  Et addet aliis calcar.
 Aul[icus]:  Haec genio tuo
  Consillia fundis proxima, Eusebi, mea
790  Sunt paria.
 Athenarchus:  Si ne singulis placent?
 Om[nes]:   Placent.
 [Athenarchus]: Ergo statutus gloriae Divi omnibus
  Per te patescat, Eusebi, dies.
 Eusebius:  Ades
  Negotio opportuna, qvam censes diem
  Inaugurandis commodam scenis?
 Thalia:  Sacra
795  Differre vota non decet, sit proxima,
  Qva licet et artem Philologus complet suam.
 Athenarchus: Si festa Divi aut subseqva placet lux?
 Thalia:  Libet.
 Eusebius: Ergo laboris Philologo dico diem.
 [Athenarchus]: Piosque stimulos adde. Si finem labor
800  Spectat, Thaliae defer, ad jussus tuos
  Esto famulantum turma.
 Eusebius:  Me duce haec tuis
  Impendet operam nutibus.
 Athenarchus:  Reliqua tuo
  Dispone, Musa, provide arbitrio.
 Thalia:  Ut jubes.
  Deferte, dromuli, nuntium: scenis novis
805  A luce Divo sacra Athenarchus diem

w Cf. Publilius Syrus, Sententiae 235: Bis dat, qui cito dat. Viz též: Moudrost věků, B 57, s. 62.

  Inaugurandi destinat qvartam. Cito,
  Hac Pindus adsit, qviqve redivivum pio
  Sancte tacentis pignus effectu colit.
  Et hanc Philologum ego doceo.
 Cursor 1:  Polyhistorem
810  Nigellus.
 [Cursor 2]:  Et Hagiophylactum Balbulus.
 [Cursor 3]: Ego, Forellus, adeo Mythosophum.
 [Cursor] 4:  Et ego,
  Flavellus, Eudoxum.

Numerus XVII.

 Fusculus: Qvid hic tumultus?
 Eudoxus:  Fuscule, excurre, subita
  Qvid turba notet, adverte.
 Fusculus:  Mox. Ardet!
 Eudoxus:   Et ubi?
[65v]  Inqvire.

 

 Fusculus:  Qvaeso fare, vicinam an voret
  Vulcanus aedem.
 Cursor 1:  Somnias, erro.
 Fusculus:   Qvid hic
  Itaqve tumultus?
 [Cursor] 2:  Turba cursorum levis
  Hunc ciet.
 Fusculus:  Inanis cursus.
 [Cursor]:x   Imperia cito
  Perferimus Athenarchi.
 Fusculus:  Ita et Polyhistori?
820 [Cursor]: Tu dicis.
 Fusculus:  Ergo sistito. Eudoxus habitat
  Comite Philologo tecta Polyhistoris. Ita
  Compendia facis nuntii.
 [Cursor]:  Svasum seqvor.

 Fusculus: Mandata cursor fert Athenarchi.
 Polyhistor:  Subi,
  Festinus effer imperia.

807 Hac Pindus adsit, qviqve] Haec Pindus adsit qui, cf. 827 MM.
810 [Cursor 2]: Et Hagiophylactum Balbulus.] Z(2)et ha Hagiophilactum 4 et ego balbule. MM.

x Pro jméno postavy je pouze vynecháno místo, podobně i v. 820, 822. Navíc není jasné, který z poslů ve 
scéně dále hovoří.

 Cursor [?]:  Scenis novis
825  A luce Divo sacra Athenarchus diem
  Inaugurandi destinat qvartam. Cito
  Hac Pindus adsit, qviqve redivivum pio
  Sancte tacentis pignus affectu colit,y

  Exoptat.
 Polyhistor:  Urget jussa compleri decor
830  Et honor jubentis vota. Praecipit et amor
  Divi Joannis. Cuncta devotis huic
  Ingenia sudant viribus. Et huc nuncia.
 Fusculus: Jam vacat adire Musellum. Incendia joco
  Simulabo.

 Philologus:  Strenuas Phidiae nunc ascias
835  Et penicillum urgere Parrhasii juvat,
  Mora brevis auget vota, solicitat metum.
 Eudoxus: Studio, Philologe, strenuus impalle tuo,
  Animare scalpra Phidiae Polyhistoris
  Curaqve mea esto.
 Pict[oris puer]:  Phidiae supplex fero,
840  Vobis salutem.
 Philologus:  Labor fervet?
 Pict[oris puer]:   Nimis
  Exaruere penicilli et asciae
  Faucesqve, sudant omnia.
 Philologus:  Ingenium asseqvor.
  Sudare vis uvam tibi.
 Pict[oris puer]: Preces praevenis.
 Philologus: Cupita referes. Jussa Polyhistor dabit.
845  Curet decorem Phidias operis neqve
  Parrhasius auro parcat. Hoc celsam decet
  Semper faventis Pindo Athenarchi indolem.
  Artem venustis congruam scenis decet.
[66r] Polyhistor: Philologe, comitis jungimus laboribus
850  Calcar daturi.
 Philologus:  Urgete constantes.
 Polyhistor:   Cape
  Schedam et Falerni congiarium refer.

y Scenis [...] colit, cf. v. 804–808.

839 Pict[oris puer]] Piet., idem 840, 843, 854, 865 MM.

 Eudoxus: Qvis clamor aut qvae canna sub Pindo strepit?
 Pict[oris puer]:  Extemporanea accinit avena melos
  Parrhasius ac laboris eludit moras.
855 Polyhistor: Hinc guttur illi arescit.
 Eudoxus:  Apte consonat,
  Libet subire.
 Polyhistor:  Reclude fores tantisper,
  Polyhistor ac Eudoxus adsumus.
 Parrhasius:  Moram
  Favete modicam, servitia mea defero.
 Eudoxus: Genium laboris opto constantem.
 Parrhasius:  Mihi
860  Si gutta vitis jugiter manans foret.z

 [Polyhistor]:aa Haec aderit, instate modo sudori, et pia
  Complete desideria Athenarchi. Adsumus
  Juvamen et solamen.
 Parrhasius:  Instamus pari
  Uterqve zelo. En ut omnia in metu.
 Pict[oris puer]:  Calet
865  Jam viscus et vernix, at argentum deest
  Nobis et aurum.
 Parrhasius:  Per Jovis barbam rogo,bb

  Cohibete dextram prodigam. Nunqvid dabam
  Qvatuor metalli proxime libras? Abi
  In Utopiam mihi, furcifer.
 Polyhistor:  Novos fero
870  Utriqve jussus.
 Parrhasius:  Impera.
 Polyhistor:   Scenis dies
  Inaugurandi proxima est, vestras juvat
  Celerare vires.
 Parrhasius:  Qvid dubius urges? Dies
  Absolvet opus haud multa protrahere moras
  Taedet abituraos.
 Eudoxus:  Verba spondent. Exhibe
875  Factum.
 Parrhasius:  Subite.

z Foret, konj. imperf., obvykle esset.
aa Dle kontextu by také mohlo jít o Eudoxa.
bb Variace na známou, poněkud nadnesenou formulaci přísahy: jurare per Jovis barbam.

852 Eudoxus] Eus., idem 855 MM; qvae] q. MM.

Numerus XVIII.

 Pict[oris puer]: Ohe, olla cum vernice confracta est. Fugam
  Capesso; nisi terga mea nutricis velim

 [Fusculus]: Te proripe cito.
 Musellus:  Non valeo. Fuscule, jocos
880  Sepone, totus lanqveo. Indoleo nimis.
 Fusculus: Qvis morbus in pede tibi?
 Musellus:  Nebulophtisim
  Accepit, aret.
 Fusculus:  Cur grave ita suspirium?
[66v] Musellus: In corde nimium podagra dominatur, tremit
  Veluti lepus coram cane.
 Fusculus:  At vultus tibi
885  Ut luna rubicanda.
 Musellus:  Illa flat. Certa et mera
  Sunt signa flatulentiae, qvis liberet?
 [Fusculus]: Et unde morbi tot tibi?
 Musellus:  A qvo limina
  Invasit ista medicus, apotheca integra, en,
  Et omne morborum huc migrat genus. O male
890  Jam debeo mori.
 Fusculus:  Cur?
 Musellus:   Qvia medicus mihi
  Dixit: „Male, male, dies critica hodie.“
 Fusculus:  Exhibe
  Arteriam. Bene, concipe, rogo, spem. Unica
  Tibi sanitatem nuper emisset dies,
  Si non vagari praehibuisses.
 Musellus:  Fuscule,
895  Erras. Volebam commovere me.
 Fusculus:  Nimis
  Violenta commotio nocet, morbos movet.
  Moderata durat. Misereor tui. Lege
  Recepta.
 Musellus:  Sana utiqve mihi forent. Bona
  Sunt pharmaca ingredientia.
 Fusculus:  Scio, qvis apparat?
900 Musellus: Aromatarius dabit Pindi.

878 linea vacans, fortasse signans omissionem MM.
894 praehibuisses] praehabuisses MM.
897 durat] durant MM.

 Fusculus:  Dabit.
  Si diceret malo mori, qvid [- - -]
 [Musellus]: Me nolle dicas, Fuscule.
 Fusculus:  Ibo ergo.
 Musellus:   Redi
  Festinus.
 Fusculus:  Ita, tres pillulas tantum feram,
  Totus valebis.

 Mythosophus:  Qvo moves gradum?
 Fusculus:   Tua
905  Ex aede, visi Musellum. Propero domum.
 Mythosophus: Calentne studia Muselli?
 Fusculus:  Lanqvet pedes
  Caputqve.
 Mythosophus:  Scandere lurco dedidicit. Caput
  Pedesqve betulae unget opopanax. Vale,
  Negotia urgent.

 Hagiophylactus:  Mythosophe, qvo te vocat
910  Solicita planta?
 Mythosophus:  Qvo gradum tu urges?
 Hagiophylactus:   Paro
  Subire limen nunc Athenarchi. Evocant
  Me jussa.
 Mythosophus:  Nunc licet raros sibi
  Censere amicos, atqve ideo tacitos.
 Hagiophylactus:  Probo
  Sensus. At experientia disces mea
[67r]  Tacere posse labia.
 Mythosophus:  Propero nunc breve
  Mandare studium Musello, repetam dein
  Tecta Polycleti.
 Hagiophylactus:  Qvid ibi, Mythosophe?
 Mythosophus:   Apparat
  Sacram hic Joannis iconem Heliconis novam
  Fonti futuram gloriam. Hoc voce didici,
920  Hagiophylacte, nuper admonitus tua.
 Hagiophylactus: Vincis Philologum et vivis ingenio. Meum
  Qvoqve gaudio afflas pectus. At qvae istud dies?

 Mythosophus: Inaugurationis occurram pia
  Solennitati fraude Philologi novo
925  Ingenia complens gaudio, haec puta tibi
  Dicta tacituro.
 Hagiophylactus:  Spondeo piis mea
  Silentia dolis. Perge, qvo sancte aemulus
  Amor Joannis ingenium et animum rapit.

Numerus XIX.

 Fusculus: Jam convalescet Musellus. Largum dedit
930  Pigmentarius alexipharmacum. Est sublimatum,
  Rarefactum, condensatum, reverberatum, extractum,
  Solutum, coagulatum, fermentatum et fixum,
  Et siqvid ultra fixum mobile daturcc

  In myropoliis.
 Musellus:  Heus, anima sedet
935  In ore, fuste elidis hanc.
 Fusculus:  Vah, hic male
  Agitur salute. Non sinam me conspui.
  Muselle! Corium ergo tuum sit tympanum?

 Polyhistor: Fuscule! Qvid iste clamor insolitum notat?
 [Fusculus]: Si scire aves, risum notat.
 Polyhistor:  Sile et redi
940  Sub tecta.
 Philologus:  Adesne, mille Polyhistor mihi
  Cupite? Votisqve rursus Eusebius diem
  Inaugurandi dicit. An labor sua
  Properatur arte?
 Polyhistor:  Singula e voto fluunt
  Mandata. Nunc cupita jam pridem est dies.
945  Ars et celeritas certat in opere.
 Philologus:  Erigis
  Animum Philologi, longa spes jam metus erat.
 [Polyhistor]:dd Philologe, superest, qvod velis fieri loco
[67v]  Imperia.
 Philologus:  Scenis inferant, qvidqvid sua
  Expolierant arte. Succedam atrio

cc V. 930–932 záměrně nezachovávají obvyklou metrickou strukturu, ale rytmus může naznačovat rány holí, 
které Fusculus uštědřuje Musellovi.

dd Dle kontextu by také mohlo jít o Eusebia.

949 expolierant] epolierant MM.

Book 1.indb   446 12.1.2016   19:50:32



448

950  Fesus laborum. Consilia rebus dabo
  Postrema. Placet ars qvae celer, placet artifex
  Mihi celeritas. Haec Athenarcho refer.
  Vos agite comites jam mihi.
 Eusebius:  Solamina
  Feram Thaliae, Philologe, placebit tua
955  Industria.

Numerus XX.

 Musellus: Non cogitabam tam recens morbo dari
  Ac esse medium verbera. Est commotio,
  Qvae purgat omnem sanqvinem. Qvoties opus
  Saltare circa mensam erat nunc hic modo,
960  Jam super et infra illam, ut bovis terga et manum
  Eluderem.
 Mythosophus:  Muselle!
 Musellus:   Jam clamat iterum.
 Mythosophus: Muselle!
 Musellus:  Clamet, moveat et bilem sibi,
  Etiam mihi movet saepe.
 Mythosophus:  Muselle, propera!
  Audisne?
 Musellus:  Qvid? Non audii, stellae integer
965  Studebat animus, qvam imperasti.
 Mythosophus:  Huc evoca
  Cito Polycletum.
 Musellus:  Propero, Mythosophe, obvius
  Accedit.
 Mythosophus:  Adsit. Vive! Si curas tua
  Absolvis arte?
 Polycletus:  Suprema tantum abest manus.
  Impono, si mihi pretiis pactis nova
970  Addis.
 Mythosophus:  Nova, Polyclete, cur pretia petis?
 Polycletus: Excessit artem casus, ideae haud meae
  Praevisus unqvam.
 Mythosophus:  Ars pretia, non casus meret.

 [Polycletus]: Pretiosus ex hoc casus est, qvia accidit
  Arti, nisi rudem vis relinqvi, cito meis
975  Subscribe votis.
 Mythosophus:  Qvidqvid expetis, feres.
  Modo celer artem proseqvere. Pretium meret
  Qvodcunqve primus Pindi honor, atqve taciti
  Redivivae linqvae gloria Joannis. Seqvor
  Te in officinam.
 Polycletus:  Mythosophe, nihil deest
[68r]  Nisi punctus artis.
 Mythosophus:  Grata dicis. Proxima
  Inaugurandis dicitur scenis dies.
  Muselle! Metra cogere in stellam stude.
 Musellus: Ita, ita, in Poësi didicimus. Vetus mihi
  Ad huc superat exemplar.

Numerus XXI.

 Musellus:  Ecqvodam subis
985  Smucille pondus?
 Smucillus:  Phidiae in scenam fero
  Et Parrhasii artem.
 [Musellus]:  [- - -]
  Philologus et Polyhistor est.
 Smucillus:  Qvo dirigunt
  Iter?
 Musellus:  Ad Athenarchum. Petunt scenas heri
  Et cujus ista jussibus fiunt.
 Smucillus:  Latet
990  Hic servientes.
 Musellus:  Musellus totus valet.
  Non est studere necesse. Mythosophum breve
  Docebo tempus.

 Pict[oris puer]: Qvaero, Smucille, indica,
  Iterum ne Herus bonus est.
 Smucillus:  Pridem, sibi
  Cubile nunc abscedit.

985 Smucille] Smucelle MM.; Smucillus] Mus., idem 987 MM.
986 Parrhasii] Parrhas MM.

 Philologus:  Ingenti mea
995  Solamine reples vota, mercedem sui
  Ars et celeritas dante me capiet modo.
  Scenis propinqviora festini novi
  Studia laboris feste Athenarchus piis
  Sataget amoribus esse Maeccenas ope.
1000 Pictoris puer:ee Exeqvimus alacres jussa.
 Philologus:  Athenarchum peto.

Numerus XXII.

 Aulicus: Ad arma, ad arma! Palladis volet cohors!
 Musellus: Qvid istud?
 Aulicus:  Athenarchus in scenas movet.

 Musellus: Mythosophe, qvid agis? Cito aperi!
 Mythosophus:  Cur ita strepis?
 Musellus: Mora est periclum, jam novas scenas adit
1005  Inaugurandi gratia. Age velox, si ei
  Occurrere paras.
 Mythosophus:  Nuncium probo tuum,
  Muselle. Polyclete, appara molem, hic libet
  Offendere piis tandem Athenarchum dolis.
 Musellus: Polyclete, cito, jam tuba excessus dedit
1010  Signum.
 Mythosophus:  Gradum praeverte, Muselle, in novas
  Scenas locum atqve reliqvis venturis para.

 Aulicus: Isthic togata sistito Pindi phalanx
[68v]  Atqve properanti occurre devotis patri
  Soccis inauguranti Athenarcho et comes
1015  Festiva jungere.
 Mi[nister]:  Venientis dent tubae
  Indicia.
 Mythosophus:  Polyclete, ad mea reveles opus
  Signa.
 Polycletus:  Vigilabo.
 Athenarchus:   Vive civitas mihi
  Amata Pindi.

ee Zkratku Phi. lze též interpretovat jako Phidias.

1000 [Pictoris puer]] Phi. MM.
1005 si ei] sici MM.

 Omnes:  Vive Athenarchus, decus
  Pindi Paterqve vive Musarum.
 Mythosophus:  Mihi
1020  Sunt vota paria.
 Athenarchus:  Mythosophe! Qvid hic agis?
 Mythosophus: Tuas mereri gratias mens est.
 Athenarchus:  Meas?
  His foveris. Expete, qvod lubet.
 Mythosophus:  Meam tuis
  Removere scenis me patere solertiam.
  Et vera novit Mythosophus agere. En tui
1025  Amoris ac honoris unicum scopum!
 Athenarchus: Mythosophe, fare, cujus haec industria
  Et mente?
 Mythosophus:  Novus haec fontibus decorff

  Eritqve tutor.
 Athenarchus:  Vincis ingenio tui,
  Mythosophe, neglectum. Novis per me de hinc
1030  Utere scenis; dogma modo primum his data
  Sit veritas. Collaudo fervorem aemulum
  Praecurre fontiqve iconem statue sacram.
 Mythosophus: Polyclete, scenas omine secundo pete.
 [Athenarchus]: Non metue, qvod differtur, haud qvaqvam tibi
1035  Auffertur, et his gratiam scenis meam
  Merere poteris, Mythosophe.
 Mythosophus:  Et ita voves.
  Procede, turma, testis affectus eris
  Mihi in Joannem.

Numerus XXIII.

 Par[rhasius]: Hem! Rusticorum pessimam gentem! Pigram!
1040  Si desidem conqviro, vah, scapulis tuis!
 Fusculus: Muselle!
 [Musellus]:  Qvid?
 Fusculus:   Si sanus es?
 Musellus:    Totus.
 Fusculus:      Ita, ita.

1040 scapulis] scopullis MM.
1041 Musellus] Fus. MM.

 Musellus: Rogo, sume medicamen qvod ego. Credas mihi,
  Stupenda circulatio fit sanqvinis
 Fusculus: Qvo vadis?
 Musellus:  In scenas.
 Fusculus:   Seqvor.
 Port[arius]:    Pectora pigra,
[69r]  Cito subite et principia operibus date.
  Ohe, parcius!

 Phidias:  Succendor aemulo nimis
  Fervore. Qvid Mythosophus alienum meo
  Praefert labori? Spirat ultorem pudor.
  †Animum accedo. [- - -]
1050  Qvivis laborem.†
 Mythosophus:  Phidia, qvis animum furor
  Deturbat?
 Phidias:  Ipsus es.
 Mythosophus:   Ego?
 Phidias:    Qvid opus erat meo
  Praeferre scalpro caela Polycleti? Pudor!
 Mythosophus: Compone fluctus, nunqvid incubuit labor
  Tibi alius?
 Phidias:  Abeo.
 Mythosophus:   Per Joannis te rogo
1055  Famam atqve linqvae sacra redivivae organa,
  Comple laborem.
 Phidias:  Certa sunt pericula
  Famae neganti qvidpiam famae sacrae
  Sancte tacentis. Stringis invitum. Annuo.

 Polycletus: Tarde, remote, dextrorsum, sursum magis,
   sinistrorsum, horsum.gg

1060  [- - -] attrahite fortius.
 [?] 4:  Funis deest.
  Bene paulatim. Sancto Joanni laudes.
 Mythosophus: Differte reliqva, †sat apta sub basi interim
  Stat inaugurandi muneri.†

gg Rytmus devítistopého verše může naznačovat slovní navádění při umisťování díla.

Numerus XXIV.

 Aulicus: Solennitatis auspicia tubae date
1065  Rumore, consonate Athenarchi choro.
 Mythosophus: Ita, ne propinqvat?
 Aulicus:  Jam prope ingreditus.
 Spect[ator 1]:   Cito,
  Cito, huc adeste, melius hic spectacula
  Locus exhibebit.
 [Spectator] 2:  Eminus placet qvoqve
  Vigilare festo, ascendite.
 [Spectator] 1:  Det annos Polus
1070  Tibi mille, honores faveat. Huc adest!
   Che viva L’ Athenarcho!hh

 Athenarchus: Votis cupita mille luccescit dies
  Ter fausta scenis, grata Athenarcho, sacra
  Pindo. Joannis illa tutricem inferet
  Meo labori gloriam et curis dabit
1075  Linqvam silentis prospera levamen. Tuus,
  Mythosophe, jam ne solutus in scena labor?
 Mythosophus: Extemporaneus erat, affectat piam
  Tibi memoriam dextera adjici tua.
 Athenarchus: Numismata cape, Pontificis et Caesaris
1080  Signata majestate, scriptaqve hospitum
  Primo reclude lapide nomina, posteris
  Longam memoriam seculis.
 Mythosophus:  Si tibi allubet,ii

  Signare lapidem primus.
 Athenarchus:  Accepto rei.
  Esto monumentum trulla perpetuum meo
1085  Adjecta brachio.
 Hagiophylactus:  Freme tuba et tympanum.
  Qvousqve rupes damna feret aevi, sacris
  Erecta moles stabit auspiciis recens.
[69v]  Futura scenis gloriae semper basis.
 Athenarchus: Praefige thaumaturga scenarum atrio
1090  Linqvae tacentis scuta, Philologe, colligat

1069 festo] ferto MM.

  Ex fronte Nepomucena tutamen boni
  Huic data silentia nominis, qvi limina
  Calcarit hospes ista.
 Eusebius:  Athenarche, hoc mihi
  Pium faveto munus, Eusebio. Erigam
1095  Linqvae trophaea tacentis in scutum tuo
  Musae loqventis atrio. Loqvi audiet
  Bene semper hujus sub silentio.
 Athenarchus:  Optio
  Haec nostra.
 Aulicus:  Vota pronus admittet Polus!
  Obliqva sub ea regula nunqvam solet
1100  Vox esse famae.
 Philologus:  Certam, Athenarche, erigis
  Honoris aram, si sacrificia immolas
  Laudum Joanni. Crescit in fama sua
  Tutor alienae, non capit gratis, neqve
  Gratis honores pendit. Alternis agit
1105  Studiis, amari et amare svevit gratia.
 Eusebius: Sta pulchra tanto, fabrica, sub scuto. Hostium
  Elide linqvas, temporum damna exige.
  An cernis, Athenarche?
 Athenarchus:  Video et gaudeo.
  Repetita pange vota, Philologe, et meas
1110  Substerne prona, pignori linqvae sacro
  Pietate scenas.
 Philologus:  Jussus incurvo genu
  Votaqve sub astra mitto. Romana loqvi
  Audi clientes voce cognata sate
  Moravis, Joannes Dive, Patria. Tuam
1115  Romana qvam fama canit et fato tenet
  Gens invidendo Czechiae linqvam novis
  Ancile scenis patere redivivam dari.
  Sunt lata Pindi haec vota, sunt dona integro
  Delata linqvae corde Athenarchi tuae.
1120  Disperge famam largus in munus, tuam
  Extende tutor dexteram, pios fove
  Ausus clientum. Docta Musarum probes
  Conamina, stet immota doctrinae tua
  Docente linqva stetqve virtuti recens

1125  Hac dirigente norma, succrescat tuo
  Scenis honore fama, succrescat decor
  Te protegente, non alia scenae exigunt
  Praesidia.
 Athenarchus:  Pindi haec acta conservet typus,
  Thalia publicamqve divulget meo
1130  Joannis aere gloriam.
 Thalia:  Factum puta.
 Eudoxus: Vulgabo famam.
 Polyhistor:  Consecro fastis.
 Eusebius:   Piis
  Mandabo mentibus.
 Philologus:  Ego svadebo.
 Hagiophylactus:   Sacri,
  Hagiophylactus, pignoris custos ero.
 [Mythosophus]: Qvid itaqve Mythosophus aget?
 Athenarchus:  Ages omnia,
1135  Si docta miscueris dehinc piis.
 Mythosophus:  Date
  Plausum ergo votis tympana.

Epilogus
P. Antonius Jenisch

